
NÁTTARLÍV
Jústinus Leivsson
Eidesgaard

Í dag er norðurlendskur
náttarravnadagur og hetta
fer ikki heilt tigandi fram-
við í Føroyum. Náttarravn-
arnir í Havn hava knappliga
eitt ár á baki og teir fara at
nýta leygardagin til at siga
almenningin frá teirra
virki. Høvuðsendamálið
hjá Náttarravnunum er at
vera sjónlig í býnum á
náttartíð, har tey ungu
koma sama, at vera til
hjálpar, soleiðis at tey ungu
kunnu kenna seg tryggan.

Tey hava verið úti hvørt
dansikvøld síðan í no-
vember í fjør, og tey ungu
hava sum heild tikið væl í
móti teimum.

Í dag fara Náttarravn-
arnir at seta eitt borð upp
við Sparikassan í gongu-
gøtuni og har verður selt
kaffi, kakao, sodavatn og
ymiskt heimabakað. Nátt-
arravnarnir fara at greiða
fólki frá, hvat tey takast
við, býta faldibløð úr og
kunna um sjálvt hugtakið,
ið er aftanfyri Náttarravn-
arnar. 

Eisini ber til at melda seg
sum stuðulslim, hetta

kostar 100 krónur um árið.
Upp aftur betri er um
foreldur melda seg sum
virknan lim, tað vil siga, at
tey melda seg til eisini at
ganga úti um næturnar.
Virknu limirnir gera nógv
sjálvboðið arbeiði, og tí
skulu tey ikki rinda lima-
gjald.

70 limir eru í dag í
Náttarravnunum og enda-
málsgreinin er soleiðis
orðað: Endamál felagsins
er at virka fyri at gera býin
tryggari, so her m.a. verður
minni harðskapur, herverk
og brotsverk"

Náttarravnarnir
mála býin gulan

Náttarravnarnir fara at mála býin gulan leygardagin


